
2024KO SOZIETATEEN GAINEKO ZERGARI BURUZ 
INFORMAZIOA, ELKARTEEI ZUZENDUA (PARTZIALKI 

SALBUETSITAKO ENTITATEAK) 

Sozietateen gaineko Zergari buruzko 2/2014 Foru Arauaren 126.3 artikuluaren arabera, partzialki salbuetsita 

dauden entitateek (2/2014 Foru Arauaren 12.2 artikulua) ez dute aitorpena aurkeztu beharrik honako baldintza 
hauek betetzen dituztenean: 

 

- Urteko sarrerak guztira 100.000 euro baino gehiago ez izatea 

- Atxikipena aplikatu behar zaien salbuetsi gabeko urteko errenten ziozko sarrerak 2.000 euro baino gehiago 

ez izatea. 
- Lortzen dituzten errenta salbuetsi gabe guztiei atxikipena aplikatzea. 

 

Elkarte batek aurkeztu behar al du SZren aitorpena (200 eredua)? 

Aurretik adierazitako baldintzak betetzen dituen elkarteak ez du sozietateen gaineko zergaren aitorpena 
aurkeztu beharrik. 

 

Zer egin behar du SZren aitorpena aurkeztu beharrik ez duen elkarte batek (200 eredua)? 
 

Elkarteak sozietateen gaineko zergaren aitorpena aurkez dezake (200 eredua) edo ez. 

• 200 eredua ez aurkeztea erabakitzen badu, horren berri eman ahal izango dio Gipuzkoako Foru 
Ogasunari, Zergabidea plataforman horretarako eskuragarri dagoen idazki baten bidez. 

• Edo 200 eredua aurkeztu dezake jarraian azaltzen den bezala. 

 

 

 
 
1) Ziurtagiri elektronikoaren bidez ZERGABIDEAra sartzea, erakundearen beraren ziurtagiriarekin edo ordezkari 

gisa (001): 
 

 
 

 
 

A. AITORPENA EGITEA: 

2) Deklarazioa egitea: 
 

2.1) Behin Zergabidea programaren barruan, 200 ereduko adierazpen berria sortu: 
 

 
 

 
2.2) Oinarrizko datuen aukeraketa: 

 

 
 

Aitortzailea ez badago sortuta, "+Aitortzaile berria" atalean sartu beharko da. 

 

 
 

 
2.3) Betetzeko modua: 

 

200 eredua sortu ondoren, hurrengo pantailan "aitorpen berria" edo "Inportatu aurreko lehen ekitaldiko 
aitorpena" aukeratu behar da. Bigarren aukerak, aukera ematen du aurreko ekitaldiko aitorpeneko datu 

batzuk inportatzeko. Nolanahi ere, datu horiek zuzenak diren egiaztatu beharko da: 
 

 
 
 

Aurreko ekitalditik inportatutako datuak honako hauek izango dira: jarduerak, erlazioak, oinarri negatiboak 

eta egiteke dauden kenkariak, besteak beste. 
 

Inportatu aurreko lehen ekitaldiko aitorpena: 
 

GARRANTZITSUA. Aurreko ekitaldiko aitorpena lortu ahal izateko, eredu hori egiteko erabili zen ziurtagiri 

elektroniko bera erabili beharko da, zirriborro horiek egin zituenaren "historikoan" gordetzen baitira. 

Atal honetan, programak aurreko ekitaldiko zirriborroko adierazpen guztiak erakutsiko ditu. Behin betikoa 

aukeratu eta inportatu. 
 

2.4) Zerga araubide bereziak eta aitorpenaren ezaugarriak: 
 

 

 
 

 

(9) laukia. Partzialki salbuetsitako entitateak. Errenta guztiak salbuetsita badaude, beheko laukia ere 
aukeratu behar da, programak automatikoki egin dezan kalkulua. 

 

 
 

 

Epealdia urte naturalarekin bat badator: 2024/01/01etik 2024/12/31ra. Bestela, dagokion epealdia sartu. 
 

 
2.5 Kontuen egoera: 

ETEak hautatu. GARRANTZITSUA: Behin hurrengo orrialdean jarraituz gero, ezin izango dira aukeratutako 
karaktereak aldatu. Zuzendu beharreko akatsen bat badago, berriro egiten hasi beharko da. 

 
 

2.6) Aitorpenaren menua: 

 

 
 
 

Adierazpenaren zirriborroan sartu ondoren, garrantzitsua da harridura-ikur gorrira sartzea, nahitaez bete 
beharreko ataletan sartzeko aukera emango baitigu. 

 
Bete beharreko datuak 4 bloketan bana daitezke: 

 

 
2.6.1) Informazio-datuak: 

 
- Harremanetarako pertsona. 

- Jarduerak eta entitateko langileria. 

- Zerrendak. 
 

 
 

 
 
 
Menuaren bidez, atal bakoitzean sartu eta dagozkion datuak bete ahal izango dira. Horietako asko aurreko 

ekitalditik pasatuak izango dira, inportatzea aukeratu bada. Atalen bat behar bezala beteta ez badago, 
harridura-ikurraren bidez, atal zehatzera sartu ahal izango da. Hala ere, atal honetan urratsez urrats joatea 

gomendatzen dugu, programaren orrialde bakoitzean agertzen den "hurrengoa" fitxaren bidez: 

2.6.2) Urteko kontuak: 
 

 
 
 

 

 
Atal honetan, ekitaldiko kontabilitateak ematen dituen laukitxoak bete beharko dira. 

 
Atal honetan jasotako galdu-irabazien kontuko datuak ondoren likidazioaren atalera eramango dira, eta horrek 

garrantzi berezia ematen dio atal honi aitorpena egiterakoan. 

 
Adibidez: 10.000 euroko errenta ez-salbuetsiak aitortu behar dituen elkarte bat. Era berean, errenta horiek 

lortzeko 8.000 euroko gastuak izan ditu. 

2.000 euroko emaitza ondare garbira joango da ekitaldiko emaitza bezala: 

Beraz, 2.000 euroko balioa sartu beharko da aktiboan, betiere editatu botoiaren bidez: 

 

 
 
 

Errenta guztiak salbuetsita daudela karaktereetan markatu bada, 2.000 euro horiek likidaziotik salbuetsita 
geratuko dira automatikoki. Ez bada markatu, zenbateko hori likidaziora eramango da. 

 
 

2.6.3) Likidazioa: 

 
Atal horretan kalkulatzen da zer zenbateko ordaindu edo itzuli behar den, eta aurreko adibideari jarraituz, 2.000 

euroko emaitzen kontuko zenbatekotik abiatuko litzateke. 
 

Likidaziora sartzeko modurik errazena menuan eta aitorpenaren laburpenean klik eginda da: 

Atal honetan, likidazioari eragiten dioten atxikipenak, zerga-oinarri negatiboak eta kenkariak sartzeko aukera 
emango digu, halakorik balego, dagozkien ataletan sartuz. Programak automatikoki kalkulatuko du dagokion 

ordaindu/itzuli beharreko zenbatekoa. 
 

 

2.6.4) Aurkezpena: 
 

 

 
 

 
"Aurkezpenaren datuak" botoian klik eginez gero, editatu botoiarekin betetzen diren bi aukera hauek aurkituko 

ditugu: 

 

 
 

 
Ordainketak eta itzulketak: Emaitza zero bada, ez da derrigorrezkoa IBAN kontu-kodea jasotzea. 

Kontsignatuz gero, zergadunaren titulartasuneko IBAN kontu-kodea izan beharko da. Horretarako, kontu berrian 

klik egin eta datuak beteko ditugu. 
 

Bigarren aurkezpenak (ordezkoak eta osagarriak): Epe barruan aurkeztuz gero, hurrengo pantaila 
agertuko da, eta bertan dagokion laukitxoa aukeratuko dugu, jatorrizko aitorpena edo ordezkoa den kontuan 

hartuta. Epez kanpo, ordezkoa aurkezteko aukera desagertu egingo da, eta osagarri gisa aurkeztu beharko da 
(karaktereak atala). 

 

2.7) Adierazpena bidaltzea: 
 

Errorerik ez dagoenean, aurkezpen-fitxa urdina aktibatuko da: 
 

 
 
 

Puntu honetan, aitorpena ziurtagiri elektroniko bidez sinatzea baino ez litzateke geratuko, programak berak 
adieraziko dituen urratsei jarraituz. 

Bidalketa egin ondoren, egun berean baliogabetu ahal izango da. Egun hori igarotakoan, deklarazioa 
prozesatuta geratuko da eta ereduaren PDFa eskuratu ahal izango da. 

 
Deklarazioa prozesatu ondoren eta beti bidaltzeko epearen barruan, akatsen bat dela-eta beste aitorpen bat 

aurkeztu behar izanez gero, ordezko aitorpen bat bidali ahal izango da (aurrekoa baliogabetuko du). Bestela, 

epez kanpo egonez gero, aitorpen osagarri baten moduan, ezaugarrien ataletikan: 
 

 

 


